
ТЕМА: Җиңү көне – зур бәйрәм.
МАКСАТ: балаларга бу бәйрәм турында аңлату, аның бик зур тырышлык белән килүен төшендерү, җиңү алып килгән әби-бабайларга хөрмәт тәрбияләү.

ӘҢГӘМӘ

ТӘРБИЯЧЕ: 
Минем бабам – капитан,
Сугышта булып кайткан.

Үзе белән ул безгә

Тынычлык алып кайткан.
· Балалар, безнең бабаларыбыз барысы да сугышта булганнар. Сугыш ул – бик куркыныч әйбер. Анда автоматлардан аталар, танклар белән йөриләр, кешеләр һәлак булалар. Быел яз җиткәч, май аенда Җинү бәйрәме зурлап уздырыла,  бабаларыбыз сугышта җиңеп кайтканга 70 ел була.
· Бабаларыбыз сугышта вакытта әбиләр дә авылда зур эшләр башкарганнар: иген иккәннәр, балаларны караганнар, өйне саклаганнар.
· Сугыш тәмамлану бөтен кеше өчен дә зур шатлык, сөенеч булган. Әтиләре, бабалары исән кайтканнар шатланганнар; сугышта үлеп калганнарының балалары, хатыннары, әти-әниләре елаганнар.
· Җиңү бәйрәмендә әби-бабайларны бик зурлыйлар. Аларга матур бүләкләр бирәләр, җырлар җырлыйлар, биюләр бииләр.
· Балалар, без дә сугыш ветераннарын хөрмәт итик, аларны кадерлик. Алар без тыныч, матур яшәсен өчен дип тырышканнар. Бүтән сугышлар булмасын, илебез тыныч булсын.
